
	ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է ոռոգման համակարգում առկա որոշ անհետաձգելի և հրատապ աշխատանքների կատարման անհրաժեշտությամբ։

	
	          2.Ընթացիկ իրավիճակը և խնդիրները
          
          Հակահեղեղային միջոցառումների շրջանակներում Արաքս գետի նախկին հունը սահմանային N14 և N16 սահմանանշանների հատվածում վերականգնելու, ինչպես նաև սահմանային N16 նշանի մոտ Արաքս գետի ներկայիս հունի վրա դիմհարային պատվար (պատնեշ) նախատեսելու, Արաքս գետի ջրերը նախկին հունը ուղղորդելու և մոտ 130 մ երկարությամբ և 8 մ խորությամբ հողապատնեշ վերականգնելու նպատակով ՀՀ կառավարության 30.06.2022թ. N 988-Ն որոշմամբ նախագծանախահաշվային փաստաթղթերի ձեռքբերման համար Ջրային կոմիտեին հատկացվել է 19,980.0 հազար դրամ, որը 2022թ. տարեվերջին վերադարձվել է ՀՀ պետական բյուջե։ Հաշվի առնելով, որ նախագծանախահաշվային փաստաթղթերը Ջրային կոմիտե է ներկայացվել 2023թ., անհրաժեշտ է հատկացնել 19,980.0 հազար դրամ՝ կապալառու ընկերությանը վճարելու համար։
          «Բուսաբանական այգու ոռոգման ցանցի կառուցում՝ Սարկավագի փողոցի ջրանցքից մինչև Բուսաբանական այգու պարսպի հատված» օբյեկտի  համար՝ համաձայն կնքված պայմանագրերի՝ շինարարական աշխատանքների համար գումարը կազմում է 219,600.0 հազար դրամ, տեխնիկական հսկողության համար՝ 1,600.0 հազար դրամ, հեղինակային հսկողության համար՝ 1,433.2 հազար դրամ։ 2022 թվականի ընթացքում, ՀՀ կառավարության 04.08.2022թ. N 1216–Ն որոշմամբ հատկացված 122,617.0 հազար դրամի շրջանակներում՝ որպես կանխավճար, շինարարական աշխատանքների համար վճարվել է 43,920.0 հազար դրամ։ ՀՀ 2023 թվականի պետական բյուջեով հատկացվել է 122,617.0 հազար դրամ՝ շինարարական աշխատանքների համար՝ 120,109.0 հազար դրամ, տեխնիկական հսկողության ծառայությունների համար՝ 1,791.4 հազար դրամ, հեղինակային հսկողության ծառայությունների համար՝ 716.6 հազար դրամ։
           Ջրային կոմիտեի և «Մեդիսոն Էյբլ» ՍՊԸ-ի միջև 07.10.2022թ. կնքված պայմանագրի շրջանակներում Բուսաբանական այգու ոռոգման ցանցի՝ Սարկավագի փողոցի ջրանցքից մինչև Բուսաբանական այգու պարսպի հատվածի շինարարական աշխատանքների իրականացման համար անհրաժեշտ է նախատեսել շինարարական աշխատանքների ընդհանուր արժեքից մնացած՝ 55,571.0 (219,600.0-43,920.0-120,109.0) հազար դրամի և հեղինակային հսկողության ծառայությունների՝ 716.6 (1,432.0-716.6) հազար դրամի չափով ֆինանսական միջոցներ, իսկ տեխնիկական հսկողության ծառայությունների մասով նվազեցվում է 191.4 (1,600.0-1,791.4) հազար դրամ, ընդամենը պահանջվող գումարը կազմում է 56,096.2 հազար դրամ։
ՀՀ 2023-2025թթ. ՄԺԾԾ-ի շրջանակներում լրացուցիչ հայտով ՀՀ 2023 թվականի պետական բյուջեի «Կոլեկտորադրենաժային ծառայություններ» ծրագրի համար առաջարկվել է 348,988.7 հազար դրամ, այդ թվում՝ ԱԱՀ-ի մասով 58,164.8 հազար դրամ, սակայն ՀՀ 2023 թվականի պետական բյուջեով հատկացվել է 290 823,9 հազար դրամ, որպես արդյունքային ցուցանիշ՝ 222 կմ դրենաժային ցանցերի մաքրում։ Հաշվի առնելով, որ վերոհիշյալ ծրագրային աշխատանքներում պարտադիր մշտադիտարկումների իրականացման համար յուրաքանչյուր տարի հատկացվում է շուրջ 48 մլն․ դրամ (գրունտային ջրերի մակարդակների և որակի որոշման համար՝ 30,5 մլն․ դրամ, «Ոչ ծավալային»  աշխատանքների համար՝ 17,5 մլն․ դրամի), ծավալային աշխատանքներից՝ որակի տեխնիկական հսկողության համար՝ շուրջ 4,4 մլն․դրամ և նախագծային աշխատանքների համար՝ շուրջ 5 մլն․դրամ, ապա զուտ դրենաժների մաքրման համար մնացյալ գումարը կազմում է շուրջ 232,6 մլն դրամ, որը համաձայն ՀՀ Ֆինանսների նախարարության կողմից հրապարակված՝ 2023թ․ հունվարին գործող "Մեքենաների և մեխանիզմների շահագործման ծախսի և աշխատավարձի հաշվարկման համար 1984թ գների անցման գործակիցների կիրառմամբ կազմված նախահաշվով, կբավականացնի ընդամենը 170-172 կմ երկարությամբ դրենաժից հանված հանույթի ծախսին։ Հետևապես, վտանգվել էր 2023թ․ Ծրագրային աշխատանքների կատարումը շուրջ 50 կմ դրենաժայաին ցանցի մաքրումը՝ 68,5մլն դրամի չափով։ 
 «Մելիորացիա» ՓԲԸ-ն հաշվի առնելով, յուրաքանչյուր տարի, հատկապես Արարատյան դաշտում, կոլեկտորադրենաժային, առնվազն 190-210 կմ ընդհանուր երկարությամբ ցանցերի մաքրման կարևորությունը, որի շնորհիվ տարածաշրջանում պահպանվում են բարենպաստ մելիորատիվ իրավիճակ և էկո համակարգեր, խոչընդոտում են դրանցում տարափոխիկ հիվանդությունների առաջացմանը, ինչպես նաև հաշվի առնելով, որ ՀՀ կառավարության 22.07.2021թ N 1201-Ն որոշման համաձայն՝ տնտեսվարող սուբյեկտներից, որոնք իրենց հետադարձ ջրերը հեռացնում են դրենաժային համակարգերով, դրանք մաքրելու և նորոգելու անհրաժեշտություն է առաջանում, որոնք ևս պետք է մաքրվեն ծառայության համար հավաքագրվող վճարների հաշվին։ Հետևաբար, վերոհիշյալ շուրջ 50 կմ դրենաժային ցանցերի մաքրման համար անհրաժեշտ 68, 5 մլն դրամ գումարի դիֆիցիտը «Մելիորացիա» ՓԲԸ կարող է ներդնել հենց այս միջոցների հաշվին, մարելով նաև իր պարտավորությունները նշված տնտեսվարողների հանդեպ։
Վերջինիս ծախսվող գումարների բաշխումը տրվել է «Ամփոփ հաշվարկ» (կից ներկայացվում է)։ 
Հետևաբար, սույն որոշման նախագծով առաջարկվում է արդյունքային ցուցանիշը նվազեցնել 50 կմ-ով։ 
Միաժամանակ, ՀՀ 2024-2026թթ ՄԺԾԾ հայտով ներկայացվել են նույն տրամաբանությամբ՝ ընկերության մասնակցությունը արտաբյուջետային մասնաբաժնով։

	                 
	

	
	3. Տվյալ բնագավառում իրականացվող քաղաքականությունը
Սույն որոշման նախագծով պահանջվող գումարը կվերաբաշխվի ՀՀ 2023 թվականի պետական բյուջեի «Ոռոգման համակարգի առողջացում» ծրագրի «Ջրային տնտեսության հիդրոտեխնիկական սարքավորումների տեղադրման աշխատանքներ» միջոցառման գծով նախատեսված աշխատանքների՝ գնումների ընթացակարգերի արդյունքում տնտեսված միջոցների հաշվին։
 

	
	4.Կարգավորման նպատակը և բնույթը
Ոռոգման ոլորտում որոշ անհետաձգելի և հրատապ աշխատանքների իրականացում։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Բուսաբանական այգու ոռոգման ոռոգման ցանցի՝ Սարկավագի փողոցի ջրանցքից մինչև Բուսաբանական այգու պարսպի հատվածի շինարարական աշխատանքների իրականացում, ՀՀ Արարատի մարզի Արաքսավան և Բուրաստան համայնքների Արաքս գետի N16-ից մինչև N14 սահմանների միջակայքում Արաքս գետի նախկին հունի վերականգման և N16 սահմանանշանի մոտակայքում Արաքս գետի հայկական կողմի մոտ 130 մ երկարությամբ և 8 մ խորությամբ ողողված պատնեշի վերականգնման աշխատանքների նախագծանախահաշվային փաստաթղթերի ձեռքբերում։

	
	  7. Տեղեկատվություն
      «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի  N 2111-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի և 2021 թվականի նոյեմբերի 18-ի N 1902-Լ որոշմամբ հաստատված «ՀՀ կառավարության 2021-2026 թվականների գործունեության միջոցառումների ծրագրի» պահանջներից: 





